
ᓇᓗᓇᐃᖅᓯᓂᕐᒧᑦ ᒐᕙᒪᒃᑯᑦ ᓄᓇᕗᒻᒥ ᐊᑐᐃᓐᓇᐅᑎᑦᓯᓂᕐᒧᑦ ᓈᒻᒪᑦᑐᓂᑦ, ᐊᔾᔨᒌᑎᑦᓯᓂᕐᒥᑦ, ᐱᔨᑦᓯᕋᑦᓯᐊᕐᓂᕐᒥᓪᓗ ᐱᔭᕆᐊᖃᖅᑕᖏᓐᓄᑦ 

ᐃᑲᔪᖅᑐᕐᓂᕐᒥᓪᓗ ᐱᔪᓐᓇᐅᑎᖏᓐᓂᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ, ᐃᓚᒌᓪᓗ, ᑕᑎᒋᔭᖃᖅᑐᓄᑦ. 

 
ᑎᓯᐱᕆ 9, 2021 
 
 
ᓯᕗᓕᖅᑎ ᐊᕿᐊᕈᕐᒧᑦ, 
 
ᖁᕕᐊᓱᖃᑎᒋᕙᒋᑦ ᒪᓕᒐᓕᐅᕐᕕᖕᒧᑦ ᓄᓇᕗᒻᒥ ᓂᕈᐊᖅᑕᐅᓚᐅᕋᕕᑦ ᓯᕗᓕᖅᑎᐅᓪᓗ ᐱᓕᕆᐊᒃᓴᖓᓄᑦ. 
 
ᑎᑎᕋᓚᐅᖅᑕᓐᓂᒃ, ᑐᑭᓯᒋᐊᕈᑎᒃᓴᑦ ᑲᑎᓯᒪᔪᓂᑦ ᑐᓂᔭᐅᓚᐅᖅᑐᑦ ᒪᓕᒐᓕᐅᖅᑎᓕᒫᓄᑦ ᓄᓇᕗᒻᒥ ᓯᕗᓕᖅᑏᑦ 
ᑲᑎᒪᑎᓪᓗᒋᑦ, ᐅᔾᔨᕈᓱᖁᕙᒋᑦ ᐃᓱᒪᒋᔭᐅᓪᓗᐊᑕᖅᑐᒥᒃ ᓄᑕᖅᑲᑦ ᒪᒃᑯᒃᑐᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓᓂ 
ᐱᓕᕆᐊᖑᔪᒥᒃ, ᒪᒃᑯᒃᑐᑦ ᓄᓇᕗᒻᒥᐅᑦ ᑐᓴᖅᑕᐅᖁᓪᓗᒋᑦ ᓂᐱᖏᑦ (ᐃᓱᒪᒋᔭᖏᑦ ᐃᓱᒫᓘᑎᖏᓪᓗ) ᐃᓱᒪᓕᐅᖅᑎᓄᑦ. 
ᐃᓱᒪᓕᐅᖅᑏᑦ, ᐃᓕᔅᓯᑐᑦ, ᒥᓂᔅᑕᐃ ᑲᑎᒪᔨᖏᑦ, ᒪᓕᒐᓕᐅᖅᑎᓕᒫᓪᓗ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᒪᒃᑯᒃᑐᑦ 
ᓂᐱᖏᓐᓂ ᐃᓱᒪᓕᐅᕆᓕᕌᖓᑕ ᐃᓅᓯᖏᓐᓂ ᐊᒃᑐᐃᔪᓂᒃ.1 
 
ᓄᑕᖅᑲᑦ ᒪᒃᑯᒃᑐᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ ᓴᙱᓂᖅᑖᖅᑎᑕᐅᓚᐅᖅᐳᖅ ᓇᓗᓇᐃᖅᓯᑎᓪᓗᑎᑦ ᒪᒃᑯᒃᑐᑦ 
ᓄᓇᕗᒻᒥᐅᑦ ᐱᒻᒪᕆᐅᓂᖏᓐᓂᒃ ᓯᕗᓕᖅᑎᑦ ᑲᑎᒪᑎᓪᓗᒋᑦ. ᓂᕆᐅᒃᐳᒍᑦ ᑭᖑᓪᓕᕐᒥ ᒐᕙᒪᒋᔭᐅᓕᖅᑐᑦ ᑎᓕᔭᐅᓯᒪᔪᑦ 
ᓴᖅᑭᔮᖅᑎᑦᑎᓂᐊᕐᒪᑕ ᓴᙱᔪᒥᒃ ᐊᖏᕈᑕᐅᓪᓚᕆᒃᑐᒥᓪᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ ᓄᓇᕗᒻᒥ. ᑕᐃᒪᐃᒻᒪᑦ, ᐃᓚᖏᓐᓂᒃ 
ᐃᓱᒫᓘᑕᐅᓗᐊᖅᑐᓂᒃ ᓇᓗᓇᐃᖅᓯᔪᒪᕗᖓ ᐅᓗᒥ ᒪᒃᑯᒃᑐᑦ ᑲᒪᒋᔭᕆᐊᖃᓕᖅᑕᖏᓐᓂᒃ, ᒐᕙᒪᒃᑯᑦ ᐱᔨᑦᑎᕋᐅᑎᖏᑦ 
ᐱᔾᔪᑎᒋᓪᓗᒋᑦ ᐊᒻᒪ ᑭᒡᒐᖅᑐᐃᔨᐅᓪᓗᑕ ᐱᓕᕆᐊᒃᓴᕗᑦ ᑐᙵᕕᒋᓪᓗᒋᑦ. ᐅᑯᐊ ᐃᓱᒫᓘᑕᐅᔪᑦ: 
 

1. ᐱᒋᐊᖅᑎᑦᑎᓗᑎᒃ ᐱᓕᕆᖃᑎᒌᒡᓗᑎᒡᓗ ᓄᑕᖅᑲᑦ ᐱᑦᑎᐊᖅᑕᐅᖃᑦᑕᙱᑦᑐᑦ ᐊᒃᓱᕈᕐᓇᖅᑐᑦ2 
ᑲᒪᒋᔭᐅᖁᓪᓗᒋᑦ ᓄᓇᕗᒻᒥ ᐊᑐᖅᑕᐅᔪᑦ;  

2. ᓈᒻᒪᒃᑐᓂᒃ, ᓄᑕᖅᑲᓄᑦ−ᒪᒃᑯᒃᑐᓄᓪᓗ ᑐᕌᖓᔪᓂᒃ ᐃᓱᒪᓕᕆᓂᕐᒧᑦ ᐃᑲᔪᖅᑐᐃᔨᑦ 
ᐊᑐᐃᓐᓇᐅᑎᑕᐅᑦᑎᐊᕐᓗᑎᒃ ᒪᒃᑯᒃᑐᓕᒫᑦᑎᐊᓄᑦ ᓄᓇᕗᒻᒥᐅᓄᑦ. ᐱᖃᓯᐅᑎᓪᓗᒍ ᑕᒪᕐᒥᒃ ᐊᑐᓕᖅᑎᑕᐅᓗᓂ 
ᓄᑕᖅᑲᑦ ᒪᒃᑯᒃᑐᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓᓂ ᐊᑐᓕᖁᔭᐅᔪᑦ ᐆᒥᖓ ᐃᓱᒪᕗᑦ ᐱᒻᒪᕆᐅᔪᑦ: ᒪᒃᑯᑦᑐᓂᑦ-
ᑐᓴᐅᒪᑎᑦᑎᓂᕐᒧᑦ ᕿᒥᕐᕈᓂᖅ ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᓂᑦ ᒪᒃᑯᒃᑐᓄᑦ ᓄᓇᕗᒥᐅᓄᑦ;3 

3. ᓄᑕᖅᑲᑦ ᒪᒃᑯᒃᑐᓪᓗ ᐱᓕᕆᐊᖏᑦ ᐊᑲᐅᓂᖅᓴᐅᓕᕐᓗᑎᒃ ᐱᔨᑦᑎᕋᐅᑎᖏᓪᓗ ᐊᐅᓚᑕᐅᓗᑎᒃ ᓄᓇᕗᑦ 
ᒐᕙᒪᒃᑯᑦ ᐱᔨᑦᑎᕋᖅᑎᖏᓐᓂᒃ ᐱᓕᕆᕝᕕᖏᓐᓂᒡᓗ; ᐊᒻᒪᓗ 

4. ᑕᑎᒋᔭᐅᔪᓐᓇᕐᓂᖅᓴᐅᓗᑎᒃ ᑲᒪᒋᔭᐅᓂᖏᓪᓗ ᐱᓕᕆᕝᕕᖕᓂ ᓈᒻᒪᒃᑐᒥᑦ, ᐊᔾᔨᒌᒃᑎᑦᑎᓗᑎᒃ, ᐊᒻᒪ ᐊᑕᐅᓰᓐᓇᒥᒃ 
ᐱᔨᑦᑎᕋᑦᑎᐊᖁᓪᓗᒋᑦ ᐱᓗᐊᖅᑐᒥ ᓄᑕᖅᑲᑦ ᓴᐳᔾᔭᐅᔭᕆᐊᖃᕐᓂᖏᑦ ᐱᔾᔪᑎᒋᔭᐅᓗᑎᒃ.  

                                                           
1 ᓄᓇᕐᔪᐊᒥ ᑲᑎᒪᔨᖏᑦ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ, ᑎᑎᕋᖅᓯᒪᓂᖓ 4 ᒪᓕᒃᖢᒍ. ᐅᕙᓂ ᐊᑐᐃᓐᓇᐅᔪᖅ 

https://rcynu.ca/sites/rcynu.ca/files/English%20CRC%20Poster.pdf 
2 ᐊᔭᐅᖅᑎᑦ ᑲᑎᒪᔨᕋᓛᖏᑦ ᖃᐅᔨᓴᖃᑦᑕᖅᑐᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓂᒃ ᒐᕙᒪᒃᑯᓪᓗ ᑮᓇᐅᔭᖁᑎᖏᓐᓂᒃ ᓈᓚᒃᑎᑦᑎᔪᓂᑦ 
ᓇᓗᓇᐃᖅᑕᐅᓚᐅᖅᑐᖅ 
2019-2020−ᒥ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᒧᑦ. ᐅᕙᓂ ᐊᑐᐃᓐᓇᐅᔪᖅ https://rcynu.ca/whats-
new/news/yes-child-sexual-abuse-crisis-nunavut 

3 ᑭᒡᒐᖅᑐᐃᔨᑦ ᓄᑕᖅᑲᑦ ᒪᒃᑯᒃᑐᓪᓗ ᑎᑎᕋᕐᕕᖓᓂ (2019). ᐃᓱᒪᕗᑦ ᐱᒻᒪᕆᐅᔪᑦ: ᒪᒃᑯᒃᑐᓂᒃ ᑐᓴᐅᒪᑎᑕᐅᓂᒃᑯᑦ ᕿᒥᕐᕈᓂᖅ ᐃᓱᒪᓕᕆᔨᒧᑦ 
ᐱᔨᑦᑎᕋᐅᑎᓂᒃ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ. ᐃᖃᓗᐃᑦ, ᓄᓇᕗᑦ: ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᖓ. ᐅᕙᓂ ᐊᑐᐃᓐᓇᐅᔪᖅ 
https://rcynu.ca/sites/rcynu.ca/files/RCYO_MHReview_EN.pdf  

https://rcynu.ca/sites/rcynu.ca/files/English%20CRC%20Poster.pdf
https://rcynu.ca/whats-new/news/yes-child-sexual-abuse-crisis-nunavut
https://rcynu.ca/whats-new/news/yes-child-sexual-abuse-crisis-nunavut
https://rcynu.ca/sites/rcynu.ca/files/RCYO_MHReview_EN.pdf


 
ᖁᕕᐊᓱᖕᓂᐊᖅᐳᖓ ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᐱᑎᑦᑕᕆᐊᒃᓴᖅ ᑖᒃᑯᐊ ᐃᓱᒫᓘᑎᒋᔭᕕᑦ ᒥᒃᓵᓄᑦ. 
 
ᑲᒪᒋᔭᕆᐊᓕᑎᑦ ᑲᒪᒋᔪᓐᓇᖁᓪᓗᒋᑦ ᓄᓇᕗᒻᒥ ᓄᑕᖅᑲᓂᑦ ᒪᒃᑯᒃᑐᓂᓪᓗ, ᐅᒃᐱᕈᓱᒃᑐᖓ ᐃᓱᒪᓕᐅᖅᑎᐅᖃᑎᑎᓪᓗ 
ᐃᒡᕕᓪᓗ ᐃᓱᒪᒋᓂᐊᕋᔅᓯᐅᒃ ᓄᑕᖅᑲᑦ ᒪᒃᑯᒃᑐᓪᓗ ᑭᒡᒐᖅᑐᖅᑎᐅᑉ ᑎᑎᕋᕐᕕᖓ ᑲᑐᔾᔨᖃᑎᒋᓪᓗᓯᐅᒃ, ᑕᒪᑦᑕ 
ᐱᓕᕆᕙᓪᓕᐊᑎᓪᓗᑕ ᐊᔾᔨᒌᒥᒃ ᑐᕌᒐᑦᑎᓐᓂ. 
 
ᑐᙵᓱᒃᑎᑦᑎᕗᖓ ᑲᑎᖃᑎᒋᔪᒪᓪᓗᑎᑦ ᑖᒃᑯᓂᖓ ᐅᖃᐅᓯᖃᕆᐊᖅᑐᕐᓗᑕ ᐊᓯᖏᓐᓂᒡᓗ ᐱᓕᕆᐊᒃᓴᓂᒃ ᒐᕙᒪᒃᑯᑦ 
ᐱᔨᑦᑎᕋᐅᑎᖏᑦ ᐱᔾᔪᑎᒋᓪᓗᒋᑦ ᓱᓕ ᐊᒃᑐᐃᖏᓐᓇᖅᑐᓂᒃ ᒪᒃᑯᒃᑐᓂᒃ ᐃᓄᖕᓂᒃ ᓄᓇᕗᒻᒥ ᖃᑕᙳᑎᒋᓐᓂᒡᓗ. 
ᑎᑎᕋᕐᕕᔅᓯᓐᓂ ᐅᖄᓚᕝᕕᐅᓂᐊᖅᐳᖓ ᖃᖓ ᑲᑎᒪᔪᓐᓇᕐᓂᐊᕐᒪᖔᑦ ᐊᑲᐅᓛᒃᑯᑦ ᐋᖅᑭᒃᓯᓇᓱᒡᓗᑕ. 
 

ᐅᕙᙶᖅᑐᖅ, 

 
ᔭᐃᓐ ᐸᐃᑦᔅ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ 

 
CC: ᐊᔾᔨᖓᓂ ᐱᑎᑕᐅᔪᖅ: ᔭᐃᒥᓯ ᐋᕆᐊᖅ, ᒥᓂᔅᑕ ᒐᕙᒪᓕᕆᓂᕐᒧᑦ ᐅᖃᐅᔾᔨᒋᐊᖅᑎᓄᑦ 

 


